
Efni: Umsögn Sklpulagsstofnunar um framkomið frumvarp til skipulagslaga, 425. 
mál.

Vísað er til ermdis umhverfisnefiidar Alþingis, dags. 10. mars 2010, þar sem þess er óskað 
að Skipulagsstofhun láti í té umsögn sína um framkomið frumvarp til skipulagslaga, 425. 
mál. Skipulagsstofnun gerir eítirfarandi athugasemdir og tillögur að breytingum.

2. gr.
Lagt er til að bætt verði við efdrfarandi skilgreiningum á hugtökunum landslag og sjálfbær 
þróun auk þess sem gerð er tillaga um að kveðið verði á um að framkvæmdaleyfi verði 
skriflegt, á sama hátt og gert er með byggingarleyfi.

Sjáljbær þróun: Þróun samfélags sem tekur mið a f vistfrœðilegum, hagrœnum, 
menningarlegum ogfélagslegumþörfum núlifandi og komandi kynslóða.
Landslag: Landslag merkir svæði, eins og almenningur skynjar það, sem hefur ásýnd og 
einkenni vegna náttúrulegra og/eða manngerðra þátta og samspili þar á milli.

í ljósi þess að vísað er til beggja hugtakanna í markmiðsákvæðum frumvarpsins telur 
stofnunin nauðsynlegt að hugtökin séu skilgreind nánar. Þær skilgreiningar sem stofhunin 
leggur til eru annars vegar skilgreining sjálbærrar þróunar á sama hátt og nú má finna í 
skilgreiningarákvæði skipulagsreglugerðar nr. 400/1998 og hins vegar að landslag verði 
skilgreint á sama hátt og gert er í Landslagssáttmála Evrópu.

4. gr.
Skipulagsstofhun leggur til að í stað þess að orðið drög sé notað í f-lið ákvæðisins, verði 
notað orðið tillaga, eins og gert er í III. kafla frumvarpsins um landsskipulagsstefnu. 
Jafnframt leggur stofhunin til að bætt verði við j-lið ákvæðisins, sem myndi hljóða svo:

/. aðframfylgja ákvæðum laga um umhverfismat áœtlana.

6. gr.
í 2. mgr. ákvæðisins er gert ráð íyrir því að sveitarstjóm sé heimilt að veita skipulagsnefnd 
eða öðrum aðilum innan stjómsýslu sveitarféíagsins heimild til íullnaðaragreiðslu mála 
skv. lögununi, sbr. 44. gr. sveitarstjómarlaga nr. 45/1998, svo sem afgreiðslu 
deiliskipulagsáætlana og útgáfu íramkvæmdaleyfa. Jafnframt kemur fram að afgreiðsla á 
svæðis- og aðalskipulagi sé þó ávallt háð samþykki sveitarstjómar. f athugasemdum við 2. 
mgr. 6. gr. frumvarpsins kemur svo fram að í slíkum samþykktum verði kveðið með 
skýrum hætti á um hvað felist í fullnaðarafgreiðslu mála hjá skipulagsneftid, og hvort 
afstaða sveitarstjómar þurfí að liggja fyrir á einhverju stigi máía. Skipulagsstofhun tekur 
undir mikilvægi þess að afar skýrt sé í samþykkt sveitarfélagsins hvað í fullnaðarafgreiðslu 
mála felist og þá sérstaklega að engum vafa sé undirorpið hvört að staðfestingu 
sveitarstjómar þurfi til að ákvörðun öðlist gildi eða ekki.

Skipulagsstofhun bendir einnig á að með samþykkt deiliskipulags fyrir ný hverfi er tekin 
ákvörðun um götur, veitulagnir og þj ónustustofnanir til framtíðar og varðar því einnig 
fjárhagsáætlanir sveitarfélaga. Samkvæmt d-lið 1. mgr. 21. gr. sveitarstjómarlaga skulu 
fara fram tvær umræður í sveitarstjóm með a.m.k einnar viku millibili um áætlanir sem 
eiga að gilda til lengri tíma, s.s. skipulags- og framkvæmdaáætlanir. Framsal á afgreiðslu á 
deiliskipulagsáætlunum skv. 44. gr. sveitarstjómarlaga gæti því stangast á við 21. gr. 
laganna. Lagt er til að framsal til fullnaðarafgreiðslu skipulagsáætlana nái aðeins til 
óverulegra breytinga á deiliskipulagi enda feli þær ekki í sér framkvæmdir er varða fjárhag 
sveitarfélagsins með verulegum hætti.

III* kafli. Almennt.
f III. kafla frumvarpsins er íjallað um landsskipulag og gerð þess. Samkvæmt 11. gr. skal 
Skipulagsstofnun þannig vinna tillögur að landsskipulagsstefnu, þ.á.m. taka saman lýsingu 
á verkefninu þar sem gerð er grein fyrir hvaða áherslur er fyrirhugað að hafa við gerð 
landsskipulagsstefhu, svo sem um forsendur stefhunnar, viðgangsefni og fyrirhugaða 
kynningu og samráð við mótun stefhunnar, í athugasemdum við 2. mgr. 10. gr. segir svo að 
skv. lögum nr. 105/2006 um umhverfismat áætlana, sé gert ráð fyrir að tilteknar skipulags- 
og framkvæmdaáætlanir stjómvalda séu umhverfismetnar sem líklegar séu taldar til að 
hafa í för með sér veruleg áhrif á umhverfið. Efni landsskipulagsstefnunnar geti verið ólíkt 
hverju sinni og verði þá að fara fram mat á því hvort hún teljist framkvæmdaáætlun í 
skilningi laga um umhverfismat áætlana og sæti þá þeirri málsmeðferð sem þau lög gera 
ráð fyrir.

Skipulagsstofnun bendir á að skv. 4. gr. laga um umhverfismat áætlana er hlutverk 
stofnxmarinnar skv. þeim lögum að veita og gefa út leiðbeiningar um umhverfismat 
áætlana, umfang og nákvæmni upplýsinga í umhverfisskýrslu og taka ákvörðun um hvort 
áætlun skuli háð ákvæðum laganna leiki vafi á því. Einnig skal stofhunin fylgjast með 
framkvæmd umhverfismats áætlana. Ljóst er að það hlutverk Skipulagsstofnunai' að vinna 
tillögur að landsskipulagsstefiiu fer illa saman við það hlutverk stofnunarinnar að taka 
ákvörðun um hvort sú sama stefna skuli háð lögum um umhverfismat áætlana og eftir 
atvikum meta hvort slíkt mat uppfylli kröfur skv. lögum. Segja má, að með slíkri 
framkvæmd sitji Skipulagsstofnun báðum megin við borðið, þ.e. gegni lykilhlutverki við 
samningu landskipulagsstefnu en taki jafnframt afstöðu til þess hvort hún skuli háð lögum 
um umhverflsmat áætlana, virmi slíkt mat og hafi eftirlit með því. Að mati 
Skipulagsstofnunar gæti slík málsmeðferð dregið úr trúverðugleika áætlunar.



Skipulagsstofiimi hefur engar tillögur til úrlausnar að svo stöddu en telur mikilvægt að úr 
þessu vandamáli verði leyst.

10. gr.
í 4. mgr. 10. gr. frumvarpsins kemur fram að sveitarfélög skuli taka mið af 
landsskipulagsstefnu við gerð skipulagsáætlana eða breytinga á þeim, og eftir því sem að 
við eigi, samræma þær landsskipulagsstefhu innan fjögurra ára frá samþykkt hennar. f 
athugasemdum við ákvæðið í greinargerð segir svo að ef sveitarstjóm telji að ekki beri að 
taka mið af samþykktri landsskipulagsstefhu við gerð skipulagsáætlana, sem kann að leiða 
til þess að viðkomandi skipulagsáætlun verði í ósamræmi við samþykkta 
landsskipulagsstefnu, sé talið eðlilegt að sveitarstjóm geri rökstudda grein fyrir því. Að 
mati Skipulagsstofnunar væri æskilegt, til að taka af allan vafa, að slíkan áskilnað væri að 
finna í lagaákvæðinu sjálfu. Stofiiunin gerir því tillögu um að eftirfarandi setningu bætis 
við lokamálsgrein ákvæðsins:

Telji sveitarstjörn að ekki beri að taka mið a f samþykktri landsskipulagsstefnu við gerð 
skipulagsáœtlunar skal hún gera rökstudda grein fyrir því, og skal slíkur rökstuðningur 
fylgja með tillögu er hún er send til Skipulagsstofhunar til yfirferðar.

12. gr.
í greinargerð með fmmvarpinu segir: "Mikilvægt er að tryggja þeirri auðlind sem 
landslagið sjálft er ákveðna vemd”. Þessu til stuðnings er b~lið 1. gr. frumvarpsins orðuð 
þannig að stuðlað skuli að skynsamlegri og hagkvæmri nýtingu landslags eins og kveðið er 
á um náttúm- og menningarverðmæti í ákvæðinu. Lagt er til að hugtakinu "landslag" verði 
einnig bætt við í 2. mgr. 12. gr. þannig áð síðari málsliður hennar myndi hljóða svo:

í skipulagsáætlunum er mörkuð stefha um landnotkun og byggðaþróun. Þar eru sett fram 
stefnumið um einstaka þætti varðandi íbúðarbyggð, frístundabyggð, atvinnusvæði, 
náttúruvemd, vatnsvemd, landslag, samgöngur, o.fl., í samræmi við markmið laga þessara

13. gr.
í 3. mgr. 13. gr. segir að sá sem óski framkvæmdaleyfis skuli senda um það skriflega 
umsókn til sveitarstjómar ásamt nauðsynlegum gögnum sem nánar skuli kveða á um í 
reglugerð. Til að taka af allan vafa leggur Skipulagsstofnun til að notað verði orðið 
skipuiagsreglugerð. Sama á við um önnur ákvæði þar sem vísað er til 
skipulagsreglugerðar.

20. gr.
Yfirskrift ákvæðisins í framkomnu frumvarpi er Framkvæmdaleyfisgjald, og segir í 
athugasemdum við 2. mgr. 17. gr. að lagt sé til með 2. mgr. 20. gr. að sveitarstjóm hafi 
heimild til að innheimta gjald þar sem vinna þarf skipulagsáætlun eða breyta henni vegna 
leyfisskyldra framkvæmda, og sé hægt að krefjast gjalds af framkvæmdaraðila sem standi 
undir öllum kostnaði við skipulagsvinnu vegna framkvæmdarinnar. Að mati 
Skipulagsstofhunar er ákvæði 20. gr. frumvarpsins hins vegar ekki fullnægjandi lagastoð 
fyrir innheimtu slíkra gjalda eins og hún er nú orðuð. í ákvæðinu sjálfu og athugasemdum



við það er þannig fyrst og fremst fjallað um gjald fyrir framkvæmdir sem afla þarf 
framkvæmdaleyfis fyrir, s.s. varðandi undirbúning og útgáfu leyfis og eftirlits með 
framkvæmd. Þó svo að gerð og breyting skipulagsáætlana geti vissulega í sumum 
tilfellum talist sem undirbúningur útgáfu framkvæmdaleyfis þarf að kveða á um það með 
skýrum hætti ef heimilt skal vera að innheimta gjald vegna skipulagsvinnu, enda verða 
gjaldtökuheimildir að eiga sér ótvíræða stoð í lögum.

Jafnframt bendir Skipulagsstofnun á að í einhverjum tilfellum kann frumkvæði að 
skipulagsgerð eða breytinga á áætlun að koma til vegna ákveðinnar framkvæmdar, en 
skipulagsáætlun sjálf getur hins vegar náð yfir stærra svæði sem ekki snertir umrædda 
framkvæmd sem slíka. Að mati stofnunarinnar er því æskilegt að kveðið verði á um það 
hversu víðtæk heimild sveitarstjómar til að innheimta gjald af framkvæmdaaðila skuli 
vera í slíkum tilfellum.

24. gr.
Skipulagsstofhun leggur til að á eftir orðinu áberandi f l.mgr. 24. gr. komi orðin svo sem í 
dagblaði á landsvísu. Er það í samræmi víð það sem segir í 31. gr. frumvarpsins um 
auglýsingu aðalskipulagstillögu og telur stofnunin að eðlilegt sé að sami háttur sé hafður á 
með svæðisskipulagstillögur.

31. gr.
Skipulagsstofnun leggur til að eftifarandi orðum verði bætt við 1. málsl. 2. mgr. 31. gr., 
og skal sá tími ekki vera skemmrí en fjórar vikur. Er það í samræmi við það sem segir í 2. 
mgr. 18. gr. núgildandi skipulags- og byggingarlaga nr. 73/1997 og það sem gert er ráð 
fyrir í auglýsingu svæðisskipulagstillögu skv. 24, gr. frumvarpsins.

36. gr.
í 2. mgr. 36. gr. frumvarpsins er gert ráð fyrir því að Skipulagsstofnun staðfesti óverulegar 
breytingar á aðalskipulagi. Hér vaknar sú spurning hvort að Skipulagsstofnun, sem lægra 
sett stjómvald, geti á þennan hátt breytt ákvörðun/fyrirmælum sem ráðherra, sem æðra 
sett stjómvald, hefur áður staðfest.

42. gr.
Skipulagsstofhun leggur til að bætti verði 2. mgr. við ákvæðið sem myndi þá hljóða svo:

Augíýsing tillögu að deiliskipulagi telst ógild hafi hún ekki verið samþykkt í sveitarstjörn 
innan árs frá því að athugasemdarfresti tillögunnar laúk og skal slík tillaga auglýst á 
nýjan leik samkvœmt 41. gr. áður en hún er samþykkt í sveitarstjórn.

Birta skal auglýsingu um gildistöku deiliskipulags í B-deild Stjórnartíðinda innan 3 
mánaðafrá endanlegri afgreiðslu sveitarstjórnar á tillögunni. Hafi slík auglýsing ekki 
verið birt innan þess frests, skal tillaga samþykkt og kynnt á nýjan leik, skv. 41. gr.

Að mati Skipulagsstofnunar er nauðsynlegt að knýja á um með þessum hætti að tillaga sé 
samþykkt og að birt sé auglýsing um gildistöku deiliskipulags innans ákveðins frests. 
Dæmi er um að misfarist hafi að birta auglýsingu um gildistöku en engu að síður hafi



verið framkvæmt eftir skipulagstillögu, án þess að hún hafi tekið gildi með formlegum 
hætti. Slíkt getur orðið til þess að skapa vafa og réttaróvissu auk þess sem slíkar 
framkvæmdir eru þá í raun í ósamræmi við gildandi skipulag. Hvað varðar auglýsingu 
tillögu, þá eitt ár að mati Skipulagsstofnunar ríflegur tími til að vinna úr ágreiningi og 
öðru sem getur hafa komið upp við auglýsingu/kynningu tillögunnar. Því lengur sem 
dregst að samþykkja tiilögu því líklegra er að nýir hagsmunaaðilar kunni að hafa komið til 
ellegar aðstæður breyst með öðrum hætti. Eftir að tillaga hefur verið samþykkt í 
sveitarstjóm, athugasemdum verið svarað og niðurstaða sveitarstjómar auglýst, ætti 
deiliskipulag að öðlast gildi sem fyrst enda miðast kærufrestur við þann tímapunkt.

51. gr.
Skipulagsstofnun telur mikilvægt að vel sé farið yfir hvort að tilefni sé til þess að gera 
breytingar á þessu ákvæði, og er stofnuninni kunnugt um að hvoru tveggja 
Reykjavíkurborg og Húsafriðunamefnd eru vinna tillögur þess efhis.

53. gr.
Samkvæmt 5. mgr. 53. gr. frumvarpsins getur Skipulagsstofnun, ef sveitarstjóm lætur hjá 
líða að uppfylla skyldu sína skv. 1. og 2. mgr, ákvæðisins, að tilskildum fresti sem 
stofnunin veitir sveitarstjóm, látið stöðva framkvæmd og tjarlægja á kostnað eiganda 
framkvæmdar eða stöðvað framkvæmd þar til úr hefur verið bætt. Að mati 
Skipulagsstofnunar væri eðlilegt, ef stofhunin grípur til slíkra aðgerða sem henni er 
heimilt skv. ákvæðinu, að hún myndi gera það á kostnað sveitarsjóðs, sem þá aftur getur 
endurkrafið eiganda framkvæmdar. Þar sem útræðið er hugsað til beitingar í þeim 
tilfellum sem sveitarstjóm uppfyllir ekki skyldu sína, að undangegnum fresti til þess, að 
sveitarfélag beri óhagræði af slíku.


